
Pallel-ah Dawr 
11 a kang

imPhAL:  January 24, 
2017 zan  dar 9 vel khan 
Kakching Police Sta-
tion huop sunga um Pal-
lel Bazar-ah Dawr 11 lai 
zet, a sunga thil um hai 
laksuok hman um  lovin 
meiin a kang. Kangmei hi 
Police, Assam Rifles, Fire 
Brigade, kakching le tuol-
sung mihai \hangruolin an 
\hel a, darkar 2 vel  an \hel 
hnungin  an \helmit. Kang-
mei hi electric fe suola in-
thawka in\an ni dinga ring 
a nih.

sP Rs. 20 lakh 
manhu man

imPhAL:  Zani zantieng 
khan Lilong  hmuna Po-
lice han ringhla leia Tata  
motor pakhat an dapnaah  
Motor tyre sunga inthawk  
inruithei ‘SP’ tia hrietlar  
Rs. 20 lakh vel manhu ding 
dapdawkin an man niin ei 
thu dawngna chun a hril.

Trade tum tum 
training thei

CCPUR:  SBI-RSETI, 
Bijang, Near PMS Office, 
CCPur-ah trade tum tum- 
Rural Entrepreneurship 
Development Programme 
(REDP); Mushroom Cul-
tivation; Poultry le Fast 
Food Preparation   hai  
kum 18-45 inkar mi hai 
ta dingin a thlawn (free) a 
training thei a nih.  REDP  
training hi Feb. 6 a \an 
ding, Mushroom culti-
vation hi Feb. 13, 2017; 
Poultry Feb. 20, 2017 le 
Fast Food Preparation hi 
Feb. 27, 2017 a inthawka 
\an ding an ni a, inhnikna 
nei han  an office-ah 
kanchieng thei ning a tih.

repuBlIC dAy CHAwl
CCPUR:  Republic Day  chawl leiin January 26, 
2017 hin MHJU hnuoia tuolsung nitin Chanchin-
bu Office-hai  khar a ni ding leiin January 27, 
2017 khin Hmasawnna Thar \hangsain  tuolsung 
nitin Chanchinbu hai hung suok naw ni a, Janu-
ary 28, 2017 a inthawk hung suok \an nawk an 
tih.

Governor khuollien a ni ding
imPhAL:  Vawisun hin 
Kangla, Imphal-ah State 
level in 68th Republic  Day 
hmang ning a ta, hi huna 
hin Manipur Governor Dr 
Najma A. Heptulla chu 
khuollien niin India hnam 

puonzar keiphar a ta, Pa-
rade hai chibai bukna  nei 
a tih. Republic Day  hi Dis-
trict Headquarters le Sub-
Disivional Headquarters  
tin haiah khawm ursun taka 
hmang ning a tih.

68tH repuBlIC dAy CeleBrAtIOn
Churachandpur District

Place: Peace Ground Tuibong, CCPur
CHIeF Guest: lunmIntHAnG HAOKIp, IAs
Deputy Commissioner, Churachandpur District

prOGrAmme:
09:00	AM		 Assembly	of	Contingents	&	Invitees
09:15 AM  Arrival of SP
09:30 AM  Arrival of Chief Guest
09:30	AM		 Inspection	of	Parade
09:38	AM		 Unfurling	of	National	Flag
10:45 AM  March Past
11: 99 AM  Address by the Chief Guest
11:10	AM		 Inspection	of	Stalls
11:25 AM  Cultural Items
11:40	AM		 Presentation	of	Prizes		&	Awards

mi 17 kuomah Red Blanket 
le mi 77 hai kuomah Appre-

ciation Certificate
CCPUR: January 26, 2017 
hin Peace Ground, Tui-
bong, CCPur hmunah Dis-
trict Administration, CC-
Pur inrawinain 68th  India 
Republic Day hmang ning 
a tih.  Mr Lunminthang 
Haokip, IAS, DC, CCPur 
khuolliena \hangin parade 
hai salute lakna le India 
flag keipharna nei a tih.
 Hi huna hin award le 
lawmman chi hran hran 
semna um a ta, Cultural 
Troupe dang dang- M. 
Ramthar Cultural Troupe 
in Bamboo Dance, Thadou-
Kuki Students’ Union, 
Vaiphei Cultural Troupe, 
Mate Students’ Organiza-
tion, Muolvaiphei Cultural 
Troupe le Meitei Youth Or-
ganization, Churachandpur  
han hnam lam inentirna nei 
an ta,  Nemi Haokip, Ro-
slyn, Lawmnakim, Jenny 
Thomte le Mandakini han 
hla sak an tih.

 CCPur a District Level-a 
Republic Day, 2017 hmang 
huna District Administra-
tion, CCPur chun Village 
Chief 17 hai kuomah Red 
Blanket pakhat seng le 
sawrkar thawktu  mi 75, 
Social worker 1 le NGO 1 
hai kuomah Appreciation 
Certificate pek dingin thu-
suok a siem.
 Red Blanket  dawng 
ding hai lai Lalzarlien 
Darngawn le J.C. Chong-
kholien hai an \hang a; 
Appreciation Certificate 
dawng dinghai lai Dr Van-
lalkungi, Lalthanhlira; Sm. 
Lal\hahnieng; Lalnuntlu-
anga; Songrokhum Son-
gate; Lalsang; Lalnunthang 
Songate hai an \hangsa.
  Red Blanket le Appre-
ciation Certificate dawng 
dinghai hi Republic Day 
hmangnaah \hanga an thil 
dawng dinghai hi va la seng 
dinga inhriettir an nih.

martyrs hai sunna
CCPUR: Jan. 26, 2017, 
10:00AM a inthawk hin  
YPA GHQ inrawinain 
Hiangtam    Lamka-a   
pasal-\ha hai kuong lem 
inzalna bukte bawla umah  
tribal martyrs hai inzana 
le sunna hun hmang ning 
a tih. Hi huna hin mipui 
a tam thei ang tak \hang 
dingin Khailianthang 
Tonsing, President, YPA 
GHQ chun fielna le ngen-
na a siem. 

An khuo kum 10 
tling lawmna

CCPUR:  Aawnchinkhup  
veng chun zani, 11AM 
khan ZYO Complex, 
Awnchinkhup  khuoah an 
khuo kum 10 tling lawm-
na an nei.  Awnchinkhup 
khuo hi Jan. 25, 2007 a 
hluo \an a ni a, hluo \an 
huna hin In 5 chau an um 
a, tuhin chu IN tam tak 
an um ta a nih.  Hi hun 
hi bieltu MDC Thangk-
hosuanmung Guite, EM, 
ADCC khawmin a uop ve. 

Withdrawal limit leia harsatna
CCPUR: Demonetisation le 
inzawma sawrkarin bank-a 
mâni pawisa (hlâw) khawm 
ni khatah Rs.10,000 (ATM) 
chen le cheque/draft ah 
Rs.24, 000 chen kar khât 
sung lakdawk theina limit a la 
siem leiin sikul admission le 
kum thar sin \an ding lai tak, 
tamtakin an pawisa mamaw 
tâwk an lak dawk thei naw 
leiin an la buoi tâwl hle niin 
chanchin ei lo hriet.
 Sawrkar thawktuhai hlâw 
khawm bank account ah 
thunpek an nih a, withdrawal 

limit a um leiin an hlâw po po 
khawm an lak suok thei nawh 
a. Pawisa inleng vel a tlâwm 
pha leiin social economy 
chenin a tuor pha a, economic 
blockade-in harsatna a belsa 
bawk leiin tamtak harsatna a 
sukzuol hle niin thu ei dawng.

7th National Voter’s  Day hmang

imPhAL:  Zanikhan “Em-
powering Young and Future 
Voters” ti thupui hmangin  
City Convention Centre, 
Imphal-ah 7th National 
Voter’s Day hmang a ni a, 
khuollienin Chief Secretary  
O. Nabakishore a \hang. Hi 
huna hin SVEEP Campaign 
le inzawmin Photo Exhibi-
tion, SVEEP Comic Book 
tlangzarna, Election icon 
Video messages insuona, 
EPIC Lucky Draw, painting 
Competititon  a lawmman 
semna le Vote nei  thar hai 
kuomah  Electoral  Photo 
Identity Card (EPIC)  pekna 
hai neia hun hmang a nih.  
Hi  Day hmangna hi Vivek 
Kumar Dewangan, CEO, 
Manipur; dr J. Suresh Babu, 
Addl. Chief Secretary; 

Shambu Singh, Addl. Chief 
Secretary; L.M. Kaute, 
DGP; M.H. Khan, Princi-
pal Secretary; R.K. Dinesh; 
Addl. CEO, Manipur; H. 
Hrishekesh Modak, Joint 
CEO, Manipur le L. Kailun, 
IGP hai  an \hang tawl.
 Hi huna hin  Chief 
Secretary O. Nabakishore 
Singh, IAS chun mobile 
App ‘e-Manipur Election’ 
a tlangzar. Hi App hi elec-
tion hung um ding le inza-
wma complaint  peklut 
theina ding bakah electoral 
roll, polling booth umna 
hai le a dang dang hai en 
theina ding a nih. Android 
phone hmangtu hai chun a 
thlawnin hi App hi Google 
play store-a inthawk down-
load thei an tih.

Dist. Level Natl. Voters’ Day hmang

CCPUR:  Mr Lunminthang 
Haokip, IAS, DEO/DC, 
CCPur inrawinain Janu-
ary 25, 2017, 1:00PM khan 
DTC Hall, Tuibong, CC-
Pur hmunah District Level  
National Voters Day 2017 
hmang a nih. Hi huna hin 
James Doujapao Haokip, 
MCS, SDO/ERO Tuibong 
in welcome address a hril 
a, “Follow the Code and 
go to Vote” ti  le National 
Voters Day le SVEEP-II 
hla hawngna le  Election 
Youth Icon  han  “Follow 
the Code and  go to Vote” 
ti hla sakna an nei a,  Lun-
minthang Haokip, IAS, 
DEO/DC, CCPur in   vote 
nei thar hai kuomah EPIC 

Card semna neiin thuhrilna 
hun a hmang bawk.
 Hi huna hin Mr Seim-
inthang Lenthang, MCS, 
SDO, CCPur inrawinain 
National Voters’ Day  le 
inzawma Essay le Quiz 
competition neia um haia 
lawmman latu hai kuomah 
lawmman sem a ni a, Dis-
trict sunga block tum tuma 
inthawk election le inza-
wma sin thaw \ha tak  Best 
Block Level Officer (BLO) 
thlangsuok hai kuoma 
lawmman inhlan an nih. 
 Drawing competi-
tion pakhatna M. Lamjoy 
Haokip, Donbosco Hr. 
Sec. School;  pahnina Le-
lthamuan, Vimala  Raina 

Govt. H/S;  le pathumna 
S. Thanchinmang, Don 
Bosco Hr.  Sec. hai an ni 
a, Quiz-ah pakhatna  Don-
bosco Hr. Sec. School-a 
inthawk Lungougin Kip-
gen le Kapkhai Singson, 
pahnina Donbosco a in-
thawk bawk Tinglemvak 
Vaiphei le  GG Lhaineivah 
hai an ni a, pathumna JNV 
a inthawk Ngamginmang 
Haokip le Kenedy Moi hai 
le Young Pillars College a 
inthawk Mary Hatneikim 
le Timothy Seimingou hai 
an nih.
  Block 6 haia inthawk 
Best BLO thlangsuok hai 
chu Tipaimukh Block-a 
inthawk JL Hmar, Thanlon 
block-ah N. Sumzakhai, 
Henglep-ah P. Kaizamang, 
CCPur block-ah Thangli-
anlal  C. Thangjom, Saikot 
block-ah Paumuanthang 
Vaiphei le Singngat Block-
ah LB Samte hai an nih.  
Ama chau hi zanita lawm-
man la lai a \hang thei a, 
midang  lawmman la thei 
lo hai chu ZEO kuta an 
remchang huna la dingin 
T. Goukhomang, ZEO, 
CCPur chun an hriettir.

Consultation meeting for strengthening the role of women nei

CCPUR: Jan. 25, 2017 sun 
10:50am - 3:30pm khan 
Rural Women Upliftment 
Society (RWUS) huoi-
hawtnain RWUS Train-
ing Hall, Sielmat, CCPur 
hmun ah “Consultation 
meeting for strengthening 
the role of women in Gov-
ernance and in decision 
making” nei a nih. Hi hun 
a hin hnam tum tum a nuh-
mei pawl tum tum, CCPur 
a CBOs/CSOs le Kohran 
a mi abikin nuhmeihai an 

thang a. Ms. Mary Beth 
Sanate, Secretary, RWUS 
chu Moderator niin hi hun 
hi Session 3 (thum) a the 
a ni a, Open Discussion 
nei a ni bawk.  Hi huna 
hin nuhmeihai harsatna 
chi tum tum sukkieng dan 
ding le nuhmei hai ngirh-
mun dawmsang dan ding 
hai an hriltlang a, hmalak 
dan ding khawm an hrilsa 
a, fekhawmhai a’nthawk 
indawn nuom nei haiin dan 
(legal/customary law) le 

a dang dang thu a indawn 
nuom an  nei hai indawnna 
le dawnna hun hmang a ni  
bawk.
 Hi huna hin thupui 
dang dang- “Women sup-
port women: Opportuni-
ties and Challenges” Ms. 
Ninglun Hanghal, “Steps 
for advancing indigenous 
women’s political partici-
pation in North East” Rev. 
(Dr.) V. Lalnghakthang 
le “Structural system/
policies: challenges for 

advancing women leader-
ship” Ms. Grace Chiin-
hoihniang, Advocate haiin 
hrilna hun an hmanga, mi 
fekhawm haiin an hlawk-
pui hle thu an hril. Hi hun 
hi fiel anni angin Mr. LRS 
Puruolte Social-Human 
Rights Activist & Media 
Person le Mr. Joshua L. 
Amo, Social Media Am-
bassador, NE Food Bank-
ing Network (NeFN) 
khawmin an uop ve. 
(staff reporter)

Kim gangte, Nemcha  Kipgen le 
V.Valte han BJP an zawm

imPhAL:  All India Tri-
namool Congress  (AITC), 
Manipur  \huoitu le Ex-MP 
Kim Gangte, Congress 
party a inthawka inban 
Manipur Congress MLA 
hlui  ve ve Nemcha Kip-
gen le Vungzagin Valte hai 
chun zanikhan Congress 
an zawm. BJP Manipur 
Office, Nityapat Chuthek, 
Imphal-ah zanikhan BJP 

Manpur Pradesh inrawi-
nain   BJP ah lawmlut an 
nih. Hi huna hin Central 
BJP \huoitu Ram Madhav 
le Prahlad Patel, NEDA 
Convenor Himanta Biswa 
Sarma le BJP Manipur 
Pradesh President  K. Ba-
bananda hai        khawm 
an \hang tawl.  BJP  chun 
Congress MLAs  BJP a lut 
ding an la um niin an hril.

President in Republic Day thucha a hril

Demonetisation in  langtlang Economy a hung intlun ding  a nih tiin a hril

NEW DELhi: President 
Pranab Mukherjee chun 
zani zan khan India mipui 
hai hmaah Republic Day 
thucha a hril a.  Demoneti-
sation leiin  India economy  
fe dam met sienkhawm ei 
ramah langtlang lem Eco-
momy a hung inumtir ding  
thu, demonetisation le inza-
wma hmalakna chun black 
money le corruption hai 
dona dingin a thaw hlawk 
ding thu hrilin, mipui han 
harsatna sawtnawte sung 
chu an la tuor ding thu a 
hril. President chun, a ruola 
Parliament le Assembly 
election nei chu \ha tiin a 

thlawp thu a hril a, Election 
Commission chu political 
parties hai leh inrawn zing 
puma a ruola election nei  
huoihawt sunzawm pei din-
gin an fui. 
 President chun Republic 
Day lawmna ding le inza-
wma thuhrilna a nei huna 
a hril ani a, khawvel huopa 
economy a thlak hnuoi mek 
laiin, India chu hma a sawn 
hrat hle thu a hril. President 
chun, Budget thar suklang 
ding mek lai ani thu a hril 
a, budget thar chu India 
economy le inzula siem a 
ring thu hrilin, kum liemta 
khawm khan   miretheihai 

chu dawmsanga an um thu 
a hril a, khawvel rambung 
hai lai India chu economic 
ah in\hang  hrattak ani thu a 
hril bawk.
 President chun India in 
flagship le inzawma initia-
tive hran hran a siem hai 
chu a mipuihai hmakhuo 
ngaina leia a thaw thu a hril 
a, Gandhi pieng champha 
150-na ding le inzawma 
siem Swachh Bharat Mis-
sion scheme chu uor takin 
a hril a,  Swachh Bharat 
Mission scheme chu tlan-
grama chenghai tadinga 
hmasawnna lampui siem 
pektu ani ngei a ring thu a 

hril bawk.
 Start up India le Atal 
Innovation Mission chun-
gthu a chun, President 
chun hma a sawn hrat hle 
thu a hril a, National Skill 
Development Mission hn-
uoiah khawm 2022 chenah  
300 Million hai thiemna 
inneitir tuma \hang a lak 
mek thu a hril. Lok Sabha 
le state Asembly haiin 
electoral reforms an hril 
hlak thuah, President chun, 
Assembly le Lok Sabha 
haia mawphurna kum tam 
tak a chel hnungin, Elec-
tion Commission chu 
political parties hai le in-
rawnin, thuneitu neitu ani 
thu a hril.
 Mukherjee chun, Inida 
rama sakhuo hran hran le 
mi chi hran hran um hai in-
pumkhatna chu ram hratna 
le inunauna suklangtu ani 
thu a hril a, India in de-
mocracy zalenna a nei chu 
hmang thiem dinga mipui-
hai infuiin, mitin chu inza 
tawn a, lungruol taka um a 
pawimaw zie thu a hril.
 President chun food se-
curity hai chu an sinthawna 
ah \hahnemngai zuol din-
gin a hril a, agriculture sin-
thaw hai khawm theitawp 
suo dingin an fui bawk.

Army Chief Imphal-ah a hung inzin

imPhAL:  Indian Army  
Chief General  Bipin Rawat 
chu zanikhan Imphal-ah 
a hung inzin a, Raj Bha-
van, Imphal-ah  fein Ma-
nipur Governor Dr Najma 
A. Heptullah an hmupui 
a, venghimna tiengpanga 
Manipur ngirhmun an 
hriltlang. General Bipin 
Rawat hi  GOC-in-C  East-
ern Command Lt. General 
Praveen Bakshi le GOC-
in-C 3 Corps  Lt. General 
Anil Chauhan han zuiin an 
\awiawm. General Bipin 

Rawat chun Manipur-a Se-
curity ngirhmun  a ennawn 
a, local  Commanders han 
Security ngirhmun le thil fe 
dan report an pek.
 Chun, Manipur a Se-
curity Force-hai inralring 
dan khawm  General Bipin  
Rawat hin a ennawn. Ma-
nipur-a inremna le muon-
gna a um theina dinga state 
sawrkar le security forces  
han inthuruol taka hma an 
lakna chu lawmum a ti thu 
le ngaisangum a ti thu Gen-
eral Bipin Rawat  hin a hril.

Manipur mi 2 an \hangsa
NEW DELhi:  Vawisuna 68th Republic Day, 2017  
hmangna ding le inzawmin sawrkar  thlungpui chun Pad-
ma Vibhusan le Padma  Bhusan dawng ding mi 7 ve ve le  
Padma Shri dawng dingin mi 77 a thlang. 
 Padma Shri dawng dinga thlanghai lai Manipur mi 
pahni Laishram Birendrakumar Singh (Art-Music) le 
Wareppa Naba  (Art-Theatre)      hai       an \hangsa. 
Padma Vibhushan dawng dinghai lai  Late  P.A. Sangma a 
\hangsa a.  NE biela chun ama chau hi a \hang.  Late P.A 
Sangma hi Public Affairs le inzawma pek ding a nih.

VAWISUN THUPUI
Nuhmei var chun in chu a bawla, nuhmei invet 

ruok chun a kuthaiin a \hiek hlak. Mi indik chun 
Lalpa chu a  \i a, khelhlip ruok chun ama a hmusit 
hlak. Mi invet bauva chun chapona hmawl a um a, 

mi var hmurhai ruok chun vawng \ha lem a tih.
-  Thuvarhai 14:1-3

National Voter’s Day

ALL INDIA RADIO: CHURACHANDPUR PROGRAMME
Date:  January 26, 2017 (Wednesday)

TRANsmissiON- FM-101.4 Megahertz

Hours Studio/ Programme CD/No

5.23pm CR/P Signature

5.25pm CR/P
Vande Mataram, Time Reading, Opening An-
nouncement& Mangal Dhwani

5.30pm P

PAITE Prog. Sig. Tune & Announcement                          
                        Announcer:Alex
1) Chingneihlam
2) Pumkhoching & party
3) Paite version of President message on the 
eve of Republic Day

CD-877
CD-1549

6.00pm P

HMAR Prog., sig. Tune & Announcement
                      Announcer:Kamminlun
1) Sinlung Artist Association (patriotic)
2) Hmar version of President’s message on the 
eve of Republic Day by Kamminlun 

CD-113

6.30pm P

THADOU Prog., sig. Tune & Announcement
                         Announcer:Lunminhao
1) Melody Lunzachin (mod)
2) Thadou version of President’s message on the 
eve of Republic Day- By Lamminhao

CD-1448

7:00pm P

Farm & Home: Paite
1) Zami Hauzel (mod)
2) Talk: “Puankhui nek zonna taak ahi” by 
Tuankhopau Ngaihte

CD-443
CD-1193

Inthlang rama um ei ni leiin February 4, 2017 a in-
thawk March 8, 2017 inkar sung khin states 5, Uttar 
Pradesh, Punjab, Uttarakhand, Goa le Manipur hai 
chun  Assembly Election ei nei ding a nih. Inthlang-
na tluong taka nei a ni theina dingin Election Com-
mission of India le States 5 haia sawrkar hai chu an 
insingsa mup mup a nih. States 5 hai laia  election 
sensitive-na ding taka ngai chu Manipur State a nih. 
Hieng hi ei state ngirhmun a ni leiin inthlangna hi 
tluong tak le ralmuong takin ei nei thei dim ti chu 
ngaituo um takel a nih. Sawrkar  khawma mipui 
venghimna sin uluk le khau zuola a thaw ngei nuom 
a um. Inthatna hlak chu inzing utin a la tlung a, hi 
thil khawm election le inzawm a ni am ti khawm hi 
ei state sawrkara thuneitu le mawphurna  chel han an 
suizui nuom a um.
 Manipur Assembly seats 60 umnaah chun 
thawkhni, March 4 & 8, 2017 haiah  election ei nei 
ding a nih. Thawkkhatna March 4, 2017 ah chun As-
sembly seats 38 le thawkhnina March 8, 2017 a chun 
Assembly seats 22 haiah inthlangna ei nei ding a nih. 
Election Commission of India thusuok dungzuiin 
Election Notification  Feb. 7 le 9, 2017 haiah  in-
suo ning a ta, election a ngir nuomhai ta dingin Feb. 
14, 2017 le Feb. 16, 2017 chen nomination paper file 
thei ning a ta, nomination paper file a um hai Feb. 16 
& 17, 2017 haiah enfel ning a ta, candidates inhnuk-
dawk nuomhai ta dingin Feb. 18 & 20, 2017 chenah 
inhukdawk thei a ni ding a nih. ECI remruotna angin 
March 4&8, 2017 haiah vote thlak ning a ta, vote tla 
hai March 11, 2017 ah tiem \an ning a tih. Election 
le inzawma thil \ul hai March 15, 2017 chena zo fel 
a ni ding a nih.
 India sawrkar chun  election hi a ngaipawimaw a. 
Kum tin January 25 hi National Voter’s Day a hmang 
dinga a lo ruot tasa  angin  zani  (25-01-2017) khawm 
khan India ram pumpuiah National Voters Day uluk 
le khun taka hmang a nih. India ram khawpui New 
Delhi a chun ei ram pumpui huopin President Pranab 
Mukherjee rawiin hmang a  nih. President chun Best 
Electoral Process lawmman dawng dinga thlanga 
um  DC/DEO hai kuomah lawmman le vote nei thar 
\henkhat hai kuomah Electoral Photo Identity Card 
(EPIC) an hlan tawl. Vawisun hi ECI foundation Day  
a ni bawk. Kum 1950 Jan. 21 a kha ECI hi indin \ana 
lo um a nih.
 Churachandpur \hangsain District Headquarters 
le State capital Imphal haia khawm National Voter’s  
Day hi uluk taka hmang a nih. Hi Day hmangnaa 
hin National Voter’s Day le inzawma Competition 
chi tum tum neia um hai lawmman dawng dinga 
thlanghai kuomah awards le vote  nei thar \halai \
henkhathai kuomah EPIC inhlan an nih. India  khuo 
le tui indik tak, kum 18 tling ta hai chun vote hi nei 
ngei  dinga electoral Rolls-ah  ei hming ei zieklut 
ngei ngei ding a nih. Vote nei a \ul leia National Vot-
er’s  Day khawm hi hmang a nih. School, College, 
University admission thawna ding le sawrkara thil 
thawna ding  haiah Aadhar Card a \ul le pawimaw 
ang bawka Vote  nei hi a pawimaw a nih.  Ngaitha  
el chi a ni naw a, ngaipawimaw ngei ngei ding a nih. 
India sawrkar danah mi puitling ei ni ta chun vote nei 
chu ei mawphurna a nih.
 Vote  nei a pawimaw ang thoin election huna vote 
thlak hi a pawimaw a, India khuo le tui indik takhai 
ta dingin vote thlak hi ei mawphurna (duty) a nih. Mi 
\henkhatin ka sawr \angkaina ding khawm um lo tiin 
mani vote thlak hi an ngaitha a, an vote thlak lovin 
an um hlak. Hi ngaidan hi ngaidan indiklo, mani duty 
thaw lo an nih. Candidate-hai  lai dit ei lo nei naw a 
ni khawma None of the Above’ ti hmet ding siem a 
ni a, chu hmetna chu hmet el ding a nih. Ei vote hlu 
takel hi midang thlak phal der lo ding a nih. Mani 
vote seng mani ngeia thlak ding a nih.
 Vote nei, mipuhai hin election huna hin ngaitu-
ona  fim tak  hmanga  ei zalenna le ei right  ei hmang 
ngam seng ding a nih. Mi han ei vote hlu tak chun-
gah hin thu an nei ding a ni nawh. Ei aiawtu ding, 
sawrkara ei palai ding le ei aia  roreltu  ding chu mani 
ngeiin  ei thlang ding a nih. Ei rama roreltuhai thlak 
theitu le ei dit chun a pangngai thlang nawk theitu ei 
nih. Election hun le ei vote ei thlak lai tak hi ei hlut-
zie le pawimaw em em el inlang hun a nih. Tukhawm 
hin mipui pawimawna a hung inlang nawk ta a nih. 
Inthlang rama um ei ni ang hrimin      inthlangnaah  
hin ei \hang a, ei vote ei thlak ngei ngei ding a nih. 
Chu chu ei ram le hnam ta ding a nih.

An AppeAl letter FOr A Free And FAIr 
eleCtIOn (January 05, 2017)

To,

Our beloved Christian community of Manipur.
We wish you all a blessed and happy New Year 2017. 

In the light of the announcement of Manipur State Assembly election on March 4 & 8, 2017 by the Election 
Commission we, the following signatories send out this appeal letter.  

We want to express our appreciation and support to commendable initiatives of some church leaders in the State 
encouraging the Christian community to enable a free and fair election in the coming state assembly election. 
•	 We appeal to the Christian community to be an instrument of peaceful election.
•	 We appeal to the Christian community to uphold and promote the principles of a fair election, and discourage 

any violent behaviour, before, during, and after the election. 
•	 We appeal to the candidates and their supporters to refrain from booth capturing and impersonation of 

voters and allow voters to exercise their freedom to choose the candidate of their choice. 
We pray that God will put His hands on the men and women of His choice and guide them in this election.

II Chronicles 7:14 “If my people who are called by my name, shall humble themselves, and pray and seek 
my face, and turn from their wicked ways, then will I hear from heaven, and will forgive their sin, and will 
their land”     

Concerned Christian leaders of Churachandpur currently residing outside Manipur.

Rev. Dino L Touthang: New Delhi
Rev. Dr. Ginnei Thang Ngaihte: Chiangmai, Thailand
Rev. Dr. J.M. Ngul Khan Pau: Guwahati, Assam
Rev. Dr. Mansang Songate: Guwahati, Assam

DRiViNg RULEs
-Rev. Dr Jacob Pudaite

Ei khawpui Churachandpur hi an \hang pei ang 
bakin motor, inlirthei a tam hrat hle a, DTO report 
angin thlatin motor register thar za chuong a um zie 
a na, lampui a lien chuong si nawh, chuleiin accident 
a tam hle a, a san chu driving rules and instruction 
feltaka nei um mumal lovin, motor nei phawtin ei 
khal suok el a na.  Driver hai hriet ding \ul pawimaw 
hang tarlang ei tih.

1. Steering wheel I chel char khan I front mirror 
le rear mirror umdan siem fel phawt ding, I 
hnung tieng le sir vel hmu thei dinga adjust 
phawt ding.

2. Motor I khal char khan mihriem, motor dang 
I sir le kiengah an um le um naw enfel ding.

3. In a inthawk motor I khal suok khan, damten 
tlan a, lamlienah motor a hung le hung naw 
enfel a, tukhawm an um naw chun tlan suok 
chau ding.

4. Driver hrim hrim chun tlan hrat lem inchuna 
lungril a nei ding a ni nawh. Defensive lungril 
nei ding a nih.

5. Lamlien I kan ding reng reng chun, turn signal 
peka chawl phawt ding, motor dang an hung 
le hung naw en fel a, motor dang vawitieng le 
changtiengah an um naw chun fe chau ding.

6. Vawitieng or changtieng I turn ding tawmin 
turn signal I pek ngeingei ding, turn signal I 
pek lei el khan kawi ngai naw rawh, motor 
tukhawm an um naw charin kawi chau rawh.

7. I hnunga hung motor mipel rawh tina dingin 
turn signal pe ngai naw rawh.

8. Town sunga speed limit hriet zing ding a nih.
9. Traffic signals hrim hrim indiktaka zawm 

ding a nih.
10. Motor I khal chang accident thei zing I nih ti 

hriet ding a nih.
11. Inrui lai tukhawm motor, inlirthei a khal ding 

an nawh.
12. Driver hrim hrim chun  sheet    belt   thaw a 

\ha, accident huna I himna ding a nih ti hriet 
ding a nih.

13. Lungsen lai motor khal lo ding a nih.
14. Engine hin a tawk met khawm a na hle a nih 

ti hriet ding a nih.
15. Driving license neilo chun motor, inlirthei 

khal lo hrim hrim ding a nih.
16. Kum tlinglo (kum 16 hnuoitieng) chun inlir 

thei a khal ding a ni nawh.

17. Motor ah registration lekha, insurance lekha 
le lekha pawimaw sie zing ding a nih.

18. Driver chun a driving license a kol zing ding 
a nih.

19. Mit chau, distance le shot vision nei hai chun 
tarmit indiktak bunin motor a khal ding a nih.

20. Accident a um pal chun, tlansan lo  hrim hrim 
ding a nih. Natna tuor hai \hangpui vat lem 
ding a nih.

21. Driver chun naupang a malchunga in\hungtir 
or wheel in chel tir lo hrim hrim ding a nih.

22. I motor kha braking system, lights, tires, 
windshield wipers, steering system, suspen-
sion system, exhaust system, engine, horn, 
darthlalang hai a function \hat le \hat naw 
hriet vawng ding a nih.

23. Zan ah light I suk var ngei ngei ding a nih. 
High beam, a \ul nawna ah hmang lo hrim 
hrim ding, driver dang hai mit I suk chavai a 
nih ti hriet ding a nih.

24. I hma a motor tlan I hnai taluo ding an nawh.
25. Steering wheel kut pahni a chel zing ding a 

nih.
26. Motor I khal chang, hlatak en a, I vawitieng, 

changtieng le hnungtieng a thil um en a, mit 
inlawn zing ding a nih.

27. Motor a hin blind spot a um a, chuchu front le 
rear darthlalang a hmu phak naw char a nih. 
Motor vawitieng or changtieng I turn ding 
chun, I lu hemin, I dar chung chen kha I hem 
ngeingei ding anih.

28. Khawmuol siet chang khawmuol \hat lai nekin 
I speed kha suk hnuoi lem ding a nih.

29. Lamlienah mihriem kea lawn, ran-nung, cycle, 
reckshow etc. inza vawng ding an nih.

30. Lamlien intersections hrimhrim ah chawl met 
a, motor le thil dangdang hunghai vawitieng, 
changtieng enfai vawng ding a nih.

Bill gates   kum 25 hnungah Khawvela Tril-
lionaire hmasatak a ni ding: Oxfam

hOUsTON:  Microsoft 
founder le tuta khawvela 
mi hausa tak ni laizing  Bill 
Gates chu tuta inthawk 
kum 25 hnunga chun  
khawvela trillionaire hma-
satak a hung ni phak ding 
thu  Oxfam International 
firm in research an thawna 
nuhnung taka report an 
pekna chun a hril.  Oxfam 
report in a hril danin  Bill 
Gates hausakna hi  kum 
2009 a inthawk khan  kum 
tin 11 percent in a pung 
niin an hril a, hienganga 
a hausakna a pung pei 
chun tuta inthawk kum 25 
hnung,  kum 86 vel mi a ni 
hunah Gates hi Trillionaire 
a hung kai phak ding a nih 
tiin an hril. 
 Gates in kum 2006 a  
Microsoft a suoksan huna 
a hausakna kha USD 50 
billion  niin Oxfam chun 
a hril a, kum 2016 khan a 
hausakna hi USD 75 billion 

a kai phak a nih. 
 Bill Gates hin a Founda-
tion hmangin charity a din-
gin sum tam tak  a peksuok 
zing a,  The Giving Pledge 
founding members pakhat 
a ni bawk. Hieng sa khawm 
hin a hausakna chu a pung 
tuol tuol a,  Forbes  report 
dungzui chun tuta Bill 
Gates hausakna chu USD 
84 billion chuong a nih. 

 Tuta khawvela mi hau-
sa tawntaw zuol hai chu   
Warren Buffett, Microsoft 
founder Bill Gates, Inditex 
founder Amancio Ortega, 
Carlos Slim, Amazon chief 
executive Jeff Bezos, Face-
book’s Mark Zuckerberg,  
New York City Mayor hlui  
Michael Bloomberg le  Or-
acle neitu Larry Ellison hai 
an nih. 

ms rawiin  meeting a um ding
CCPUR: January 27, 2017, 11:00AM khin  Dr J. Son 
Goukham, Medical Superintendent, Dist. Hospital, 
CCPur inrawinain a office chamber-ah “Unified and 
Coordinated Voluntary Blood Donation Association 
for Churachandpur District” um a tih. Hi huna hin CC-
Pur khawpui sunga Philanthropic  le Student Organisa-
tion tum  bakah Kohran tum tuma \huoitu hai \hang an 
ta,  Voluntary Blood Donation fethlenga natna tum tum 
HIV, HCV, HBV, Malaria le a dang dang kaisawng 
thei laka inveng dan ding le hunbi neia Blood Bank-a 
thisen thawlawmtu ding ruot dan ding chungthu hrilt-
lang an tih. 
 Hi meeting-a hin inhnikna nei Government le Non-
Government a inthawk a       nuom   taphawt \hang thei 
ning a tih. Thisen mamaw hai ta dinga a \ul huna thisen  
hmu ding a um ngainaw leia hi thua harsatna sukbo 
dan ding ngaituoa hi thil  hi thaw tum a nih.

ZPC in Diamond Jubilee
CCPUR: Zou Presbyterian Youth Fellowship (ZPYF) 
chun Jan. 27-30, 2017 inkar sung khin Zou Synod Com-
pound, Zomi Colony-ah 60th General Conference-cum-
Diamond Jubilee lawmna hun hmang an ta,  Rev. Ste-
phen  Chinzathang, Executive Secretary le in-charge, 
Youth, ZPCS in  Jan. 27, 2017, 5:00PM in khawmpui hi 
hawng a ta, Jan. 30, 2017 in Diamond Jubilee lawmna 
hun hmang ning a ta, zingkar 6:00 in Jubilee Marathon  
le 9AM in Jubilee lungdaw hawngna, Jubilee dar vuok-
na hai nei ni bawk a tih.

Tuolsung   

mizoram-ah voter tam tak
AiZAWL: Mizoram state a mihriem cheng chu 10 lakh vel 
dinga hril an ni a, electoral roll-ah 7 lakh voter an um leiin, 
a rama mipui zat le tekhi chun India rama state hai laia vot-
er tamna tak niin Mizoram Governor Lt Gen (retd) Nirbhay 
Sharma chun a hril. Mizoram Governor chun zanita National 
Voter’s Day hmangna huna a hril a nih.
 Zanita Voter’s Day chu Mizorama district 8 haia district 
headquarters tina ursun taka inser ani a, election le voters chun-
gthu le inzawma programmee pawimaw tak tak hmang an nih.

Congress ticket hni  nuhmei 7 an um
imPhAL:  11th Manipur Legislative Assembly  Elec-
tion, 2017 hung um dinga  hin Congress Party ticket 
hnia nomination form la hai laia mi 70 in nomination 
form an peklut ta a, hienghai lai hin    nuhmei 7 an \hang 
a,  nomination form hi Jan. 25, 2017 chen  khin peklut 
thei la ning a tih tiin MPCC President T.N. Haokip chun 
a hril.
 Congress party ticket hni nuhmei 7 hai chu, Social 
Welfare Minister ni lai A.K. Mirabai (Patsoi A/C); 
Manipur  Pradesh Mahila Congress President Loitong-
bam Tilotoma (Langthabal A/C); MPMCC General  
Secretary R.K. Raisana (Uripok A/C); NSUI Gen-
eral Secretary  Aribam Angelica (Konthoujam A/C);  
Waikhom Shyama (Langthabal A/C);  Sba Dal Mahila 
Organisation le Adhyaksha Haobijam Ithoibi (Oinam 
A/C) le Tamenglong ADC member Hatlhing Doungel 
(Tamei A/C) hai an nih. Ticket hni nuhmei 7 hai laia 
6 han nomination paper an peklut ta a, a la pelut lo 
chu Hatlhing Doungel chau a nit ah. Ticket hni hai hi  
MPCC in enfel a ta, chu zova AICC Central Election 
Committee ah thawn ning a ta, final list  hung siem an 
tih. Final candidates list hi February haptakar khatna 
velah puonglang hman beisei a nih tiin T.N. Haokip 
chun a hril.

Imphal/sTaTe news   

Thil puokthei leh pasal 1 man
imPhAL: January 22, 2017 khan Thoubal District Po-
lice Commandos han Lisham Ranjit Singh  (45), s/o  L. 
Ibochou Singh of Thoubal Haokha Maning Leikai chu 
a chengna In a inthawk thil puok thei chi hran hran, si-
lai hlo grams 42, projectiles 9, silaimu lien 11, silaimu 
chin 83, rubber wads 50, silaimu bawm ruok 11, licence 
book 1 (No. 352106 (ADC) KPI) le  lekhabute 29 leh an 
man a, Thoubal Police  Station-ah  an peklut niin PRO, 
Manipur Police thusuok chun a hril. Thoubal  Police 
station chun Lisham  Ranjit Singh  chungah hin case 
an registered.

india Republic Day hunpui tak 
Delhi-ah hmang ding

NEW DELhi: 68th In-
dia Republic Day chu 
vawisun hin  New Delhi-
ah hmang ning a ta, Presi-
dent Pranab Mukherjee in 
parade hai salut lakna  nei 
a ta,   Abu Dhabi Crown 
Prince Sheikh Mohamed 
bin Zayed Al Nahyan chu 
khuollienin \hang a tih.  
Tukum hin National Secu-
rity Guard (NSG) chun a 
vawikhatna dingin Repub-
lic Day Parade-ah \hang an 
ta, UAE sipai hai khawm  
Parade-ah  hin hung \hang 
an tih. States 17 le  minis-
tries 6 han Tableaux inlan-
grir an tih.
 Republic Day hunpui 

tak hmangna ding Rajpat 
le a se vel chu chungtieng 
le hnuoi tienga venghimna 
nasa taka sukkhau a ni a,  
khawpui sunga haia khawm 
Delhi Police han khau takin 
venghimna sin an thaw. 
 New Delhi Central le 
New Delhi region kil tin 
hai chu  security 50,00 
deuthaw han venghimna 
sin uluk takin an taw a.  
CCTV cameras in\hut 
vawng le control rooms 8  
indin a ni a, paramilitary 
forces le NSG Comman-
dos hai \hangin hmun tam 
takah security thuo  tam 
taka  venghimna sin thaw 
a nih.

Rijiju-in iCP 
lungph<mna nei

SHILLONG: Dawki, West 
Jaintia Hills-ah Meghalaya a 
Integrated Check Post (ICP) 
hmasatak ding, Indo-Bangla-
desh border Check Post chu 
Union Minister of State for 
Home Affairs, Kiren Rijiju in 
a lungph<m ph<mna a nei.
 Rijiju chun, Check Post 
chu India le Bangladesh hai 
inkara sumdawngna sukh-
ratna dinga siem ding ani 
thu a hril a, India a inthawka 
thuomhnaw le thil tam tak 
thawn dawk pha ning a ta, 
sumdawngtu hai a sukhma-
sawn pha ding thu a hril. Ban-
gladesh a inthawk Meghalaya 
fethlengin, a state le India 
state hran hran hai ah thuom-
hnaw phurlut ning a ta, India 
economy abikin, Northeast 
hai a dawmsang pha ding thu 
a hril.
 Integrated Check Post 
(ICP) chu Land Ports Author-
ity of India hmalakna a siem 
ding niin, Rs. 92 crore vel 
seng dinga riruong siem a nih.

ChANChiN 
LAKTAWi

FiELNA
Hung tlung ding Dt. 27th January, 2017 (Zirtawpni) 
zing dar 11AM khin kan naupa mr Thanglorsang son-
gate le miss Dorothy Lalremruot, d/o  Mr Lalvulthang 
Khawbung of Parbung, Pathien Kohran  Dan Thieng-
hlimin Rengkai EAC Biekinah an innei ding a ni a, hi 
inneina hi mi hung hrepuia, mi hung uop dingin ngaina 
takin kan hung fiel cheu.
 Chun, mimal fielna a hranin kan siem naw leiin, hi 
fielna hi mimal tin fielna anga mi lo ngaipek seng dingin 
kan hung ngen nghal bawk cheu.
        
   Fieltuhai
    1. Mrs Lalthiengzo (A nu)
    2. Mr L. Hmingsang Joute (Pa Zawlpa)
    3. Upa C.H. Paoa (Pa Zawlpa)
    4. Mr L. Thangvel (Pa Zawlpa)
    5. Upa Hranthankhum Songate
 ( 25,26)   6. Upa Hrangkaplien Songate

InHmun le tuIlO ZAwr
Muolvaiphei-ah Inhmun Plot 3 le Tuilo Sangngam 5, 
sum le pai harsatna leiin  zawr nuom a nih. A dit hai 
chun hi a hnuoia contact number haia hin  ngaiven thei 
ning a tih.
Contact Nos. 8119029598/ 8014768477

(25,26)

CERTIFICATE & MARKSHET LOST 
I have lost my Original Certificate  with  Marksheet of 
Class-X (BSEM) bearing Roll No. 44566 of 2000 is-
sued by  the BSEM and CoHSEM, on the way  from 
Tipaimukh Road to Churachandpur on 16/01/2017. 
Finders may kindly contact the undersigned.

sd/-sanghmingthang
 S/o Hrangthanzuol

Jeikhan Village, Tipaimukh Block
Pherzawl District.

iNhmUN iNhmUN
Saikawt field bul, Thlak tiengpang RPC Biekin 
bul lai Plot \ha tawk tak, Huon thlai a puitlingsa  
umna  kan \het.  
 A size 40x120
 A man: Rs. 2,80,000/-
A dit hai chun a hnuoia contact No. a hin kan thei a 
nih.

sd/- Lalnunmawi Zote
# 9615959932(7-1)

No.3/22/2003-LC:
gOVERNmENT OF mANiPUR
OFFiCE OF ThE PRiNCiPAL:

LAmKA COLLEgE
ChURAChANDPUR:mANiPUR

NOTiFiCATiON
Date. 25/01/2017

It is hereby notified for information to all the teaching 
staffs and students of Lamka College that the college 
will reopen on the 30th January 2017 and regular class-
es for 2nd, 4th and 6th Semester will start in full swing. 
Faculty members and students are therefore, informed 
and requested to come for regular class as such.

sd/- Dr m. Lokendra
Principal,

Lamka College: Churachandpur
Manipur.

Biekin IS Headquarters 
a hmang
BAghDAD:  Iraq  ram 
hmarthlangt iengpan -
ga  Tel Kaif town huop 
sunga Kristienhai Biekin 
“Sacred Heart Church” 
chu  IS helpawl han an 
thuhnuoiah an sie a, hi 
Biekin hi IS Headquar-
ters in an hmang a, a 
hmingah “Abu Talha 
Al-Ansari” ti an inbuk. 
An pawl member dinga 
an lak thar, a bikin nau-
panghai training-nain an 
hmang.  Hi lai hmun hi  
Biekin a ni leiin Coalition 
Warplanes han an bomb 
nuom naw an ring leia 
inthup deuva hi Biekin 
hi  IS Headquarters le 
training-na hmunpuia an 
hmang hlak a ni a, tuhin 
chu an trick hrietsuok a 
hung ni ta a nih tiin ei thu 
laksawngna chun a hril.

Italy vur intawl-a thi 23 

PENNE: Italy rama Janu-
ary 18, 2017 nia    tlang 
pakhata vur intawl tlun-
gin   Hotel Rigopiano a 
vurkhum leia mihriem 
thina tuok chu 23 an tling 
tah. Zani hmasa khan hi 
vur intawl le inzawma  
emergency  helicopter 
chu changsuolin  hnuoia a 
tla thla a, Pilot 2 le crew 
members 3 han thina an 
tuok bawk. 

ThiNA ChUNgA 
LAWmThU hRiLNA

Kan pa dittak Rev. Varlienthang, s/o (L) Sangluoi of 
Peace Lane, CCPur,  26th November, 2016 nia Ad-
vanced Speciality  Hospital & Research Institute, 
Imphal kan luta inthawka mi buoipuituhai le 20th Jan., 
2017 nia a chatuon ram a mi lo inlawisan ni chena mi 
\hangpuituhai po po chunga lawmthu hril senglo kan 
nei. Kan chunga in \hatna le tlawmngainahai hi kan 
thung theinaw cheu. Sienkhawm Lalpa’n a let tam taka 
malsawm ding cheuin hi Chanchinbu fethlengin kan 
ditsakna kan hung inhlan cheu.
In \hatna le tlawmngaina dawngtuhai,

sd/- mrs Lalremvel
le A nauhai

Peace Lane, Churachandpur
Manipur-795128

mexico Bang Bawl Ding: Trump
WAshiNgTON: Election 
laia a thutiem angin US 
President Donald Trump 
chun America ram a ruka 
lut ru (illegal migrants) hai 
dangna dingin a hmasataka 
dingin Mexico le an ramri 
ah bang (wall) insâng deuh 
bawl a tum. “National se-
curity” sukhauna dingin 
zingah bang bawlna ding 
thupek insuo nîng a tih” tiin 
Twitter hmangin a puong.
 Hi thu le inzawm hin 
executive order iemani zat 
a sign ding thu a hril a. 
Chuonghai lai chun Africa 
le Middle East-a Muslim 
rambung pasari, inpem 

tamna bik a inthawka ralt-
lan le migrants hai dangna 
ding order um bawk a tih. 
Election lai khan Trump  in 
Mexico bang hi $8 billion 
vel senga bawl nîng a ta, a 
sum chu Mexico-in lo tum 
a ta, US-in a reimburse ding 
ti a nih.
 Mexico President le 
official hai ruok chun in-
daidanna ding bang (wall) 
Km.2,000 laia sei bawlna 
ding pawisa hi Mexico-in 
tum naw nih a. Illegal mi-
grants hai thawnkirna tieng 
ruok chu a thei    ang ang le 
\ul ang angin    US sawrkâr 
\hangpui an huom thu a hril.

 Dan lo le phalna bova 
America lut ru tum hi an tam 
em em a, illegal migrants 
khawm tuhin tamtak an um 
a. Bang lawn liema sin za-
wng dinga US lut tum police 
in January thla sungin mi 40 
an kap hlum tah a, 228 an 
kap hliem tah niin police 
chun an hril. Dan bawse 
hai hremna dinga sawrkâr 
hmalâkna chu an thlawp pei 
ding thu an hril bawk.
 Hienglai zing hin Trump 
thil thaw tum hin mi hnu-
oihnung le migrants tam-
tak, America lut nuomhai 
khawvêl hmun hran hrana 
mihai a suk lungsen hle ring 

a nih. Dan lova US lo lut tah, 
thawnkir nuom le kir tumhai 
man le hrem an ni nâw-
na dinga an lo umna ding 
“himna khawpui” khawm 
siemin, mâni ram tienga kir 
nuomhai chu thawnkirna 
kawnga a \hangpui pei ding 
niin a hril bawk.
 Hieng lai zing hin motor 
siemtu US company lienhai 
an hmupui a, sin tamlem 
siem ding le America mi 
chau  ruoi ta  dingin an 
hriettir tâwl. “Buy Ameri-
can, hire American” policy 
hmang dingin a hril tâwl a. 
Motor siemtu company hai 
sukhrât a tum a nih.

UP-ah 1,184 in nomination file; Ansari 
BSP zawm ding, district president inban

LUCKNOW: Uttar 
Pradesh Assembly election 
1st phase a dingin zani chen 
khan 1,184 candidate in 
nomination an file tah. 1st 
phase election a ding hin 
seats 73 a um a, nomination 
file theina hun tawpna tak 
ni zanikhan candidate 714 
in nomination an file a nih.
Nomination file tamna tak 
chu Noida niin, candidate 
34 in an file a, Agra South 
a dawttu niin nomination 
file 33 an um a, Sahibadad 
a chun 28 nomination file 
umin a pathumna an ni a, 
Iglas le Dibai constituen-
cies haia chun candidate 7 
ve ve nomination file umin 
a tlawmna tak an nih.
 Chuong lai zing chun, 
Uttar Pradesh Chief Min-
ister Yakhilesh Yadav in 
Samajwadi party a dingin 
a dit naw thu a hril leiin, 
Gangster a inthawka politi-
cian ni tah Mukhtar Ansari 
chun BSP a zawm ding thu 
a hril. Ansari le a sunghai 
chu BSP member dinga 
pawmna le lawmlutna thu 
BSP Chief Mayawati in 
vawisun hin a puong dinga 
ring ani a, UP Assembly 
seat 3- Ghosi, Mau le Mo-
hammadabad hai chu ama 

le a sunghai pek dingin An-
sari a tiem bawk.
 Mukhtar Ansari chu 
Mau constituency a legis-
lator ni lai mek niin, BSP 
ticket in Mau a chun ngir 
a ta, a naupa Abbas Ansari 
chu Ghosi-ah ngir ve in, a 
unaupa Sibagatullah Ansari 
chu Mohammadabad-ah 
ngir ve thung a tih. Ansari 
le a sunghai tadingin BSP 
ticket pek ta hai Mayawati 
in lakir pekin, candidate 3 a 
hnuk dawk ding niin ei thu 
lakna chun a hril.
 UP election dinga boruok 
inlumlet dan chu a danglam 
pei niin anlang a, ruling hai 
ngirhmun khawm a der-
thawng pei nia hril a nih. 
Samajwadi Party a Shamli 
district president Kiranpal 
Kashyap chu party ticket pek 
ani naw leiin a sina inthawk 
inbanna a pek. Kashyap chun 
Thana Bhawan Assembly 
constituency a dinga ticket a 
hni niin, party thuneitu haiin 
an pek naw lungsen le, a 
dodal zie suklangna in a sin 
a chawlsan niin a hril.
 Kashyap chu SP ticket 
pek ani hnungin, a ticket 
chu keikirin candidate dang 
an pek niin ei thu lakna 
chun a hril.

Assam Secretariat Com-
plex hming thleng
gUWAhATi: Assam 
sawrkar chun Secretariat 
Complex chu ‘Janata 
Bhawan’ tiin zanikhan a 
hming a thleng. Nikum 
December 29 a meeting 
an nei \uma thleng dinga 
sawrkarin remtina an lo 
nei tah niin, zanita Cabi-
net in\hnungin a pawm 
le, official notice insuo in 
zanita inthawk Secretar-
iat Complex chu ‘Janata 
Bhawan’ tia ko \an nghal 
dinga ti a nih.
 1972 a Assam a in-
thawka Meghalaya state 
a pieng khan, Assam 
capital chu Dispur a sawn 
niin, thingpui huona 
building siem\ha in kum 
32 sung zet secretariat of-
fice a hmang ani tah.

Mi 75,000 neka tamin 
human chain
CHANDIGARH: Hung 
tlung ding January 31 hin 
Punjab-ah voter aware-
ness neina dingin mihriem 
75,000 neka tamin human 
chain nei an tih. Human 
chain chu NIT Jalandhar le 
Phillaur inkara thaw ding 
niin, Student, Security per-
sonnel, SVEEP Activist le 
minaran hai \hang an tih.
 Chu thil chu Pun-
jab state fangsuok dinga 
thaw tum ani a, voters 
haiin mani rights hman-
ga huoisen taka vote an 
thlak theina dinga thaw 
ding niin, ngaituona \ha 
tak neia mani vote hlu-
tak hmang thiem a \ul zie 
mipui hai hril darna dinga 
thaw ding a nih.
 ITBP, CRPF, BSF 
personnel hai khawm hu-
man chain a chun \hang 
veng an ta, Police depart-
ment le Medical team hai 
buoina siem vengtu ding 
le, \hangpuina sin thawtu 
dinga hmang ning an tih.

Jallikattu dan thar thuah SC-in hearing
NEW DELHI: Tamil Nadu 
sawrkarin Jallikattu sunza-
wm phalna dan a siem thar 
chu ramsa humhaltu pawl 
Animal Welfare Board of 
India le pawl hran hranin 
Supreme Court ah chona 
an siem a, chu chungthu 
chu SC in hung tlung ding 
January 30 (Thaw\anni) 
hin hearing nei a tih.
 Ramsa humhaltu pawl 
hai chun, Tamil Nadu 
sawrkarin Jallikattu sun-
zawm nawk dinga dan 
thar a siem chun Supreme 
Court rorelna a kal niin an 

hril a, sawrkar thlungpuiin 
January 6, 2016 a Jallikattu 
sunzawm a phalna chu a 
hnukkir nuom niin Attor-
ney General Mukul Ro-
hatgi chun a hril a nih.
Tamil Nadu Assembly 
chun Chief Minister O 
Panneerselvam in The 
Prevention of Cruelty to 
Animals (Tamil Nadu 
Amendment), Act, 2017 
suklangna a nei chu liem-
tah Thaw\anni khan hril 
tlangna tawite neiin, vote 
hmanga thutlukna lak a 
nih.

hPO in passport pesuok ta ding
NEW DELhi: State hran 
hrana Head Post Office hai 
chu Post Office Passport 
Seva Kendra siemin, In-
dia mipui hai chu passport 
le   inzawma thil pawimaw 
hai pesuoktu a hmang din-
gin External Affairs Minis-
try le Department of Posts 
hai chun thutlukna an nei. 
Passport service sukzauna 
le passport facilities in a 
huom chin suklienna dinga 
thaw ani a, chu dinga pilot 

project chu Mysuru, Kar-
nataka le Dahod le Gujarat 
Head Post Office hai ah za-
nikhan hawngna nei a nih.
 Head Post Office hai 
hmang \angkaina hin Pass-
port buoipuitu hai a sukawl-
sam pha ta ding a nih. On-
line a passport hnitu haiin, 
Passport office tlung kher 
ngai ta nawng a ta, pass-
port portal a application an 
thaw chu appointment fel 
taka siemin, Post Office 

Passport Seva Kendra-ah a 
pawimaw po sukfel thei ni 
tang a tih.
 Zanita pilot project 
hawnghai \ha taka a func-
tion pha, India a state tum 
tum haia Head Post Office-
ah Post Office Passport 
Seva Kendras chu siem 
nghal ning a tih. Tuta hi 
External Affairs Minis-
try in Postal Act hnuoia a 
thilthawthei nei a suklang-
na hmasatak na a nih.

APsC scam chargesheet peklut; Paul in 
ramhnuoimi hai \hangpui

gUWAhATi: APSC sin 
lakna le inzawma thamna 
lak chungthu Dibrugarh Po-
lice haiin hun sawttak suina 
an nei hnungin, Court of 
Special Judge, Assam-ah 
chargesheet peklut ani tah. 
APSC scam a inrawlna nei 
Chairman hlui Rakesh Paul 
\hangin mi 7 police haiin an 
man hman a nih.
 Chargesheet chu phek 
19 a ziek ani a, APSC scam 
chungthua mawphurtu tak 
chu chairman hlui Rakesh 
Paul niin, midang 9 Same-
dur Rahman, Basanta Dol-
ey (APSC member v eve), 
Naba Kumar Patir, Pabitra 
Koibarta (Assistant Control-
ler of Examination, APSC), 
Mabud Ali Choudhury, 

Abbas Ali Ahmed le Syed 
Musaraff Husain hai chu 
inrawlna nei le mawphurtua 
intum an ni a, an rengin Sec-
tion 7/13 of the Prevention 
of Corruption Act read with 
Sections 120B, 420, 468, 
471, 477A le 201 of the IPC 
hnuoia thubuoi siem khum 
an nih.
 Hieng hai lo khawm 
midang inrawlna nei an um 
niin Dibrugarh police hai 
chun an hril a, APSC a con-
stitutional post cheltu Paul 
le APSC member Samedur 
Rahman le Basanta Doley 
hai chu an chungthu ngaituo 
dingin President kuomah re-
port an ni ta bawk.
 APSC chairman hlui 
Rakesh Paul chu police 

haiin d^wpna an nei laiin, 
kum 4 liemtah sungin ram-
hnuoimi hai a \hangpui thu 
a puong Ramhnuoimi a \
hangpui hai lai chun United 
Liberation Front of Asom 
(ULFA)- Paresh Baruah fac-
tion le Garo National Liber-
ation Army (GNLA) hai an \
hang ve a, pawisa tam tak \
hangpuina a pek a nih.
 Nikum sung khan GNLA 
le ULFA hai chu Paul in \
hangpuina Rs. 18 lakh le Rs. 
20 lakh a pek nia hril ani a, 
hi chungthua hin case chu 
siem khum a la ni hri naw 
a, kum 4 liemtah sung khan 
Paul in hieng pawl pahni hai 
hi Rs. 1 crore neka tam ve ve 
a pek niin ei thu lakna chun 
a hril.

NEW DELhi: Zanita Hy-
derabad house, New Delhi 
a Prime Minister Narendra 
Modi le Abu Dhabi Prince 
Sheikh Mohammed Bin Za-
yed Al Nahyan haiin inbiekna 
an neina ah India le UAE in 
agreement 14 an ziek. Agree-
ment hai lai chun defence, 
maritime transport, shipping, 
agriculture and allied sector, 
trade, oil storage and man-
agement, energy efficiency, 
road transport and highways 
le human trafficking dona le 
humhalna hai a \hang.
 Prime Minister Nar-
endra Modi le Abu Dhabi 
Prince Sheikh Mohammed 
haiin delegation talks an 
nei huna agreement hai chu 
ziek niin, inbiekna an nei 
zovin press statement suk-
suokna an nei.
 Prime Minister Modi 
chun, UAE chu infrastruc-
ture project hran hran haia 
India le \hang tlang dingin 
a fiel a, India chu ram-
bung pahni hai inkara sum-
dawngna sukhmasawn  a, 
suk changtlung dingin an 
pei zing thu a hril. India le 
UAE chu energy tieng \hang 
tlang khawm a pawimaw 
hle thu a hril bawk.
 Terrorism chungthuah 
India le UAE chu ngaidan 

inang nei an ni thu PM Modi 
chun a hril a, rambung pahni 
haiin ralthuom chelekna le 
tawrawtna do tlangna kawn-
ga inzawmna suklien peia 
um chun a rammi hai zalen-
na a belsa ding thu a hril.
 Economy thila India le 
UAE inzawmna thu ah, PM 
Modi  chun India in\hangli-
enna chanchin hrilna ah 
UAE chu inhmai ani naw 
ding thu a hril a, UAE le 
India in inzawmna inthuk-
tak an nei chu, a rambung 
pahni hai chau nilovin, an 
kawl le vela rambung hai 
khawma an ham\hatpui pha 
ding niin a hril.
 Zingkara inbiekna an nei 
hma in, Abu Dhabi Prince 
chu Rashtrapati Bhawan ah 
ceremonial reception hun 
hmang ani a. Prince Mo-

hammad chu Deputy Su-
preme Commander le UAE 
Armed Forces tam takin an 
hung zui a. Vawisuna Na-
tional level Republic Day 
hmangna ah khuollien ding 
niin, UAE Armed Forces 
hai chu parade a \hang veng 
an tih. Abu Dhabi Prince 
chu nikum February thlaa a 
hung inzina inthawk India a 
hmu nawkna chau ani a, ni 
3 sung an cham ding a nih.
 India le UAE chu in-
vuoktuok taka trade tienga 
inzawmna nei hai laia hril 
hlaw pawl tak niin, 2015-
2016 sung khan USD 50 
billion ang hu insumdawng 
tuona an nei a, foreign di-
rect investment a dingin 
UAE chu India a investor 
leintak      rambung hai laia 
\hang ve a nih.

india le UAE han  agreement 14 an ziek

Candidates hai ta dingin withdrawal limit sukpung el thei
NEW DELhi: Election 
Commission (EC) chun za-
nikhan Reserve Bank of 
India chu  Assembly  Elec-
tion  nei ding States haia  
candidates hai ta dingin tuta 
chawlkarkhat sunga pawisa 
lakdawk  theizat Rs. 24,000/- 

chu  Rs. 2 lakh chena suk-
pung dingin a ngen.  Election 
a candidates han campaign 
huna an sum hmang ding  
chungthuah harsatna an nei 
ding leia hi thil hi  EC in RBI 
kuoma a ngen a nih. 
 Hi le inzawm hin  re-

turning officers han  candi-
date hai kuomah  certificate 
peng a ta, chu certificate nei 
hai chun kar khatah  Rs. 2 
lakh pei bank-a intahwk an 
lakdawk thei ding a nih. Hi 
thil hi march 11, 2017 chena 
keisei dingin EC chun a hril 

bawk. 
 Candidate hai sum 
hmang thei ding zat hi Goa 
le Manipur-ah Rs. 20 lakh  a 
ni a, Uttar Pradesh, Uttara-
khand le Punjab haia chun 
Rs. 28 lakh  dinga EC in 
bituk a siem a nih. 

Us Envoy to UN dingin Nikki haley namnghet

WAshiNgTON: US Sen-
ate chun  Ms Nikki Haley 
chu zanikhan US ambassa-
dor to UN dingin a namng-
het/approved tah.  Nikki hi  
Indian-American  hai laia 
US presidential adminis-

tration-a hiengang cabinet 
rank ngirhmun chel hmasa-
tak a nih.
 Nikki Haley (45)  hi 
Republican star hung suok 
thar a ni a,  Presient Donald 
Trump in US Ambassador 

to  UN dinga a lo nominate 
tasa a ni a,  US Senate  in an 
namnghet a nih. Nikki hin 
Samantha Power a  hung 
thlakthleng ding a nih.  US 
Senate in an namnghet zo hin  
Haley chun South Carolina 
Governor a ninaa inthawk 
inbanna a pek nghal a, UN 
ambassador ni dinga intiem-
kamna a nei vat ta ring a nih.  
Trump cabinet dinga nuhmei 
namdet hmasatak a nih. 
 Bobby Jindal  of Loui-
siana hnungah  Nikki hi 
Indian-American  hai laia  
US state Governor dinga 
thlangtling pahnina a nih. 
 Nikki  hi India rama 
Punjab-a pieng, US-a a  
nu le pa hai  inpem le tuta 
US-a khawsa zing ta an nih. 

Trump in Pm modi Us 
inzin dinga fiel

NEW DELhi: US Presi-
dent thar Donald Trump 
chun India chu United 
States ruol\hatak ani thu 
hrilin, Prime Minister Nar-
endra Modi chu tukum sung 
anhma tienga US a inzin 
dingin a fiel. Thawleni zan 
khan \huoitu pahni hai chu 
phone hmangin an inbiek a, 
terrorism, defence le trade 
hai \hangin thupui hran 
hran hai hril tlangna an nei.
 Phone hmanga an in-
biek peina a chun, Trump 
le PM Modi chun terrorism 
dona kawngah dar khing-
tieng tieng anga inpum-
khata \hang tlang dinga 
thutlukna an nei.
 Khawvel huopa chona 
tum tum um hai dawng 
dingin, Washington in 
New Delhi chu a thawpui 
le ruol\ha ani thu Trump 

chun uor takin a hril a. 
Rambung pahni hai chu 
economy le defence tienga 
\hang tlang dan lampui hril 
tlangna neiin, chuong thil 
haia ham\hatna an nei hai 
insukhmasawn tawna, in-
sukhrat tawn dingin Trump 
le Modi chun thutlukna an 
nei bawk.
 South le Central Asia 
haia security ngirhmun 
khawm hril tlangna an nei 
a. Trump in hnena ropui tak 
changa US President dinga 
thlang tlinga a um \um khan, 
khawvela rambung \huoitu 
lawmpuina thawntu 5 hai lai 
Modi chu a \hang ve a nih. 
Trump in election campaign 
a nei laiin, rorelna a chel 
huna inzawmna sukhrat din-
ga a tiem rambung tlawmte 
lai India khawm a \hang ve 
a nih.

Kejriwal R-Day-a bei  tum an  um a hril
NEW DELHI: Delhi Chief 
Minister Arvind Kejriwal 
chu vawisuna National 
level Republic Day lawm-
na huna a bei tum an um 
nia hril ani a, chu thu chu 
a official e-mail a mail 
dawng ani huna hrietsuok 
a nih.
 A e-mail a an ziek dan 
chun,  vawisun hin mi 
4 vel \hangruola that an 
tum niin a hril a. Repub-
lic Day hmangna ding le 
inzawm hin, ni iemanizat 
liemtah a inthawk Delhi-
ah inbuotsaina lo nei tah 
niin, helpawl hai chetna 
laka himna dingin security 

khawm khau taka siem a 
nih.
 Lashkar-eToiba le ter-
rorist pawl hran hranin, 
Republic Day hmangna 
chawkbuoi tumin, heli-
copter le charter flights hai 
hmanga an kap ding anga 
hrilna a um leiin, chuong 
laka himna ding khawm 
security insiemremna nei 
vawng a nih.

 Police haiin a bei tumtu 
hai hriet theina dingin anti-
drone technology hmang 
an ta, chu thil chun van-
boruoka thil vuong hai 
khawm awlsam takin a 
hmusuok vat vat thei ding a 
nih. New Delhi khawpui le 
kawtthler hran hrana haia 
chun Delhi police le cen-
tral security forces 50,000 
neka tam duty bawk an tih.

senate in Us secretary of 
state dingin Tillerson

WAshiNgTON:  US Presi-
dent Donal Trump in  US Sec-
retary of State dinga a lo nom-
inate  ExxonMobil CEO hlui 
Rex Tillerson chu zani hmasa 
khan US Senate Foreign Re-
lation Committee chun  vote 
lain an pawmpui.   Tillerson 
hi ExxonMobil CEO a ni laiin 
Russian President  Vladimir 
Putin le ruol\ha tak lo ni ta an 
ni a,  US Senate Foreign Rela-

tion Committee in an pawm-
puina  le inzawm hin   full 
senate pawmpui dingin thawn 
a a nih. 
 Chun, Trump in  CIA 
Director thar dinga a nomi-
nate  Kansas Congress-
man Mike Pompeo  chu 
CIA  Director  dingin an 
namnghet,   Mike Pompeo 
hin  John Brennan  a hung 
thlakthleng ding a nih. 

NsA selection test
CCPUR: National Sports Academy Management Com-
mittee (NSAMC), Khuman Lampak Sports Complex, 
Imphal chun National Sports Academy 2017-2018 sunga 
dingin  selection test a buotsai tum.  Selection test-a \hang 
thei dinghai chu  April 1, 2017 chenah  kum 10-11 inkar, 
Class V passed an ni ding ti  a ni a, nuhmei 6 le pasal 6 lak 
ning an tih. Selection-a lak ding hai chu Archery, Boxing, 
Judo, Taekwondo, Wrestling le  Weightlifting  hai an ni a, 
inhnikna nei han Jan. 24-Feb. 10, 2017 inkar sungin NSA 
Office, Khuman Lampak, annawleh Dist. Youth Affairs & 
Sports Office-ah Application form lak  thei ning a tih.

shah Rukh Khan “Raees” 
Delhi Ah 
NEW DELhi: Kum 30 
vel liemtah khan thafan 
takin tu hriet lovin career 
siem tumin Delhi a inthawk 
Mumbai train-in a pan a. 
Crorepati nia mitin hrieta 
an lar hnungin train bawkin 
a film thar tak “Raees” 
hrilmawi dingin Delhi 
a pan nâwk a. Vawisun 
a film hi New Delhi ah 
tlangzar \an a nih.
 A  h a u s a k  h n u n g a 
vuongna ngawta inzin tah 
train-in a hang fe chu, “Areh, 
Shah Rukh Khan train-in a 
hung” an ti sup supa an awi 
tâwl naw hle. Pawisa harsat 
lai tak a nih leia train-a hung 
a ni am ti zawna dawnin, 
“Vuongna ka vuong râwn 
tah a.  Mumbai ka pan 
hmasatak khawm train a 
na, train ka chuong nâwna a 
sâwt tah leiin ka nuom rêng 
rênga a nih” tiin a hril.
 Tulai hnaia a film thar 
hlâwtling em em “Dear 
Zindag i”  ang  bawkin 
“Raees”  khawm h i  a 

hlâwtling beisei a nih. 
Amiruokchu, Salman Khan 
“Sultan” le Hrithik Roshan 
film “Kaabik” hai leh inelna 
a nasa leiin ieng ang takin 
am a um ding hriet an 
nawh. Aamir Khan film  
“Dangal” a phâk zo dim ti 
hi mi tamtak thlîr chu a nih.
 “Raees” hi Gujarat state 
“dry state” puong a nih 
laia zu zawr le dan lova 
sumdâwngna chi dang dang 
a hung hluor dan chanchin 
a nih a. Shah Rukh Khan hi 
zua sumdawngtu turu pakhat 
a nih. Pakistan actress 
Mahira Khan chang phutna 
a nih bawk.

hacking Thaw Thla 9 Jail ah
ChiCAgO: Cyber-crime 
chi khat, phishing le “hack-
ing” thawa Jennifer Law-
rence le milar dang 30 vel 
saruok thlalak le personal 
information inrutu Edward 
Majerczyk (29) chu thiem-
naw changin thla 9 Jail in-
tang dinga a chungthu rel a 
nih. A thil inrukhai online ah 
a thedar leiin a thil \hanaw 
thaw manin $5, 700 (Rs.3.8 
lakh vel) chawi dinga ti a 
nih bawk. A pawisa fine hi 
a thilthaw leia lungril hliem 
pakhat counselling thawna 
ding fee a \hang sa.
 Edward hin celebrity hai 
chu internet service provider 
anga inhrilin an e-mail ac-
count le personal informa-
tion hai a ngên (phishing) 

hlak a. Chu chu hmangin an 
account le website hai a lo lut 
ru a, information le personal 
thlalak hai an ruk hlak a nih. 
Mi 300 vel e-mail account an 
ruk hman a nih.
 Edward Majerczyk ukil 
hril dan chun, “depression” 
nei a nih a. Milarhai thlalak 
zawngin, chat room le por-
nography website hai lutin 
a lungril hadamna ding a 
zawng hlak a nih.  Dan dung-
zui chun kum 5 Jail intangna 
ding a nih a. Amiruokchu, 
“lungril natna” nei leia thawa 
ngaiin thla 9 chen intang 
dingin an rel tah a nih.
 Hieng ang deu  hin 2014 
khawm khan Jennifer Law-
rence hi a saruok thlalak an 
inruk internet ah thedar a 

nih a. Chu thlalak a hmu lei 
chun a \ap hlawl  a, thlem 
tlai an tak hle niin Federal 
Agent han an hril. Jennifer 
chun khawhnunga Vanity 
magazine interview ah “sex 
crime” chi khat a nih tiin 
milâr a ni leia hienga sawisak 
ding a ni bik naw thu a hril.
 Mimal information inru 
tumhai chun company le 
service provider anga inhri-
lin mi account id le personal 
information an ngên hlak a. 
Chu chu “phishing” an tih. 
E-mail account hai lutin an 
personal information inruin 
thil dang dangah an hmang 
tah hlak. |henkhatin paid 
website hack-in pornogra-
phy le sex inzawrna dawr 
an lut ru bawk hlak.

Kuwait in intang 
mi 7 a khaihlum

KUWAiT CiTY:  Kuwait 
a chun royal family mem-
ber \hangin zanikhan jail 
intang thi dinga thiemnaw 
inchangtir mi 7 hai chu 
khaihlum an nih tiin state-
run KUNA news agency 
report chun a hril. 
 Khaihluma um hai lai 
hin Bangladesh mi, Filipi-
na,  Ethiopian , Kuwait mi 
2 le Egyptian mi 2 an \hang 
a. Royal family member 
khaihlum vea um hi  Faisal 
Abdullah Al Jaber Al Sa-
bah niin dan lova silai kawl 
le tuolthatnaa inrawlna 
neia intumna leia thi dinga 
thiemnaw inchangtir a nih. 
 Philippines mi khaihlu-
ma um chu Jakatia Pawa niin 
a sinthawna/ sinthawa ruoi-
tu  hai naunu a that leia thi 
dinga thiemnaw inchangtir a 
nih tiin Philippines Dept. of 
Foreign Affairs Spokesman 
Charles Jose chun a hril. 
 Kuwait rama thiemnaw 
chang sukhluma umna nuh-
nungtak chu kum 2013 kha 
niin  Pakistan le Saudi mi 
pakhat  khaihlum an nih.  

COPA DEL REY QUARTER FiNAL REsULT

Alaves hai chu kum 13 hnunga a vawikhat-
na dingin semi-Final an inhlangkai
Copa Del Rey fe mekah 
Thawleni zan khan Quar-
ter Final Second Leg chu 
La Liga Club Alaves hai 
le Second Division Club 
Alcordon hai an inkhel a, 
0-0 in inangtawk hai sien 
khawm Leg-1 ah Alaves 
hai 2-0 a an lo hrat lem ta 
leiin aggregate-ah Alaves 
chu 2-0 a hratin kum 13 
hnungah a vawikhatna din-
gin Semi Final an inhlang-
kai ta a nih.
 Hi zana inkhel hi Alaves 
hai khelmuola inkhel an nih 
a, goal tam tak an thun\hel 
a, ball khawm an chang 
rawn bakah goal hni neisa 
an ni leiin goal insuo naw a 
pawimaw ti hre zing mala-
min an goal an veng hne 
hle. Alcordon khawm goal 
pahni tawp bat sa an ni leiin 

an theitawp an suo ve a, 
second half-a lem chu goal 
an thun teu thei ve hle. Ana-
chu an thun naw tlat leiin 
Copa Del Rey chu in mang\
ha phawt a ngai ta a nih.
 Zani zan khan Leg 1 a 
2-1 a an lo hne ta lo Celta 
Vigo hai chu Real Ma-
drid chun an van khelpui 

a. Chun Atletico Madrid 
chun 3-0 a an hnesa Eibar 
an inkhelpui bawk. Result 
ei hriet hman ta nawh. 
 Vawizan hin vawihni 
Champion tah Barcelona 
chun Real Sociedad inkhel-
pui ve thung an tih. Barca 
hin leg 1 a khan 1-0 in an lo 
hne ta a nih.

AFRiCAN CUP OF NATiONs REsULTs

Defending Champion ivory Coast  le Algeria 
hai chun group stage an paltlang zo nawh

African Cup of Nations fe 
mekah champion ni lai mek 
Ivory Coast chun Group 
match tawpna takah hrat 
ngei ngei \ula an khel chu 
an hrat zo ta naw leiin harsa 
ti tak pumin an puonthuo 
an lo zel tah. European 
Club tam taka inkhel player 
nei rawn pawl le cham-
pion dinga beisei um Ivory 
Coast chu group game-ah 
vawikhat khawm an hrat zo 
nawh. Group C match taw-
pna takah Moroccow hai 
chun Ivory Coast chu 1-0 
in an hne a nih. Anni ang 

bawk hin Algeria khawm 
an tla fel ve bawk. 
 Ivory Coast Midfielder 
Frank Kessie chun, ‘Hien-
ga tl^k el hi chu a lem an 
tak ngei,’ tiin beidawng 
takin a hril tawp. Group C 
a dingin Congo chun point 
an hmu rawn tak a, a pahn-
ina chu Morocco  an nih. 
Tu chena Quarter Final 
lut ta hai chu Congo, Mo-
rocco, Burkina Faso, Tu-
nisia, Senegal, Cameroon 
le Ghana an nih a. Quarter 
Final lut thei ding dang la 
umhai chu Egypt le Mali 

pakhat lem lem ning an tih.
 Ivory Coast an hrat-
naw el khelah Group stage 
takngiel khawm an zuk 
paltlang zo naw hin an 
Coach a beidawng hle a, 
‘Ka lungrila ka ngaituo 
chu Ivory Coast mipuihai 
lungawinaw ding hi a nih,’ 
a ti hiel a nih.
 Congo hai hi kum 
1960-1970 bawr vel khan 
an lo che \ha hlak a, ie-
mani chen kha Football 
tieng hril ding bek an nei 
nawh. Kum hni liem tah 
khan pathumna an ni hram 
a, kha naw kha chu football 
tieng hril ding taluo an um 
nawh. Congo knockout an 
kai le inruolin an midfield-
er Mulumbu chun, ‘Hma 
tieng kan fe pei ding a nih. 
Tournament in\an hlim 
khan tu ring khawm kan 
kai naw a, anachu mi ring 
naw ang takin kan che a nih. 
Harsa hle sienkhawm Final 
chu kai ngei kan inbeisei,’ 
tiin a hril.

Paralympic Swimmer Binod Singh thisaa hmu
BhAgALPUR: Paralym-
pic swimmer Binod Singh 
chu Thaw\anni khan Bihar 
khawte pakhat Lacho khuo-
ah a thisaa hmu a nih. Police 
hai chun Binod Singh hi a 
thisen fe vel  \hatnaw leia 
thina a tuok an ring thu an 
hril. Binod ruong hi a thuta 
hlea, thina chungchanga 
hma latu hai chun hi thil hi 
ni nga liemta laia lo tlung ta 
an ring thu an hril. Mi tam-

tak chun Binod hi mi kuta 
thi ngei an ringthu an hril. 
Binod pa chun anuapa thi-
na le inzawm hin January 
6 khan Sachivalaya Police 
Station-a FIR alo thelut tah. 
Ofice-In-Charge Pranab 
Singh chun “Binod hin 
sportperson tho ngaizawng 
neiin, a ngaizawngnu pa 
hai hin Binod hi ditpui loin, 
sukna ngawt an tum thu, 
Binod pain a hril thu a hril. 

shahbaz Ahmad: india haiin ngaid-
am inhni dingin an mila phut zing

KARAChi: Champions Trophy 2014, Bhubanesewara 
thil tlung lei khan India hai chun dan ang taka ngaidam 
inhni dingin Pakistan Hockey Federation hai chu an la 
phut zing thu PHF Secretary Shahbaz Ahmad chun a hril. 
Hi \um khan Pakistan player hai chun semi-final-ah an 
khingpui India hai an hnezo hnungin an zakuo hai hlipin 
mawilo takin mipui po po hma-ah an awm hai an dawpar a 
nih. Pakistan captain hlui Shahbaz chun “hi lei hin nikum, 
World Junior Cup India-ah a um \um khan inkhel phal kan 
ni nawa, amiruokchu Batra in formal deua ngaidamna le-
kha thawn dingin a nawn a nawnin a mi phut a nih” tiin 
a hril.  A hril peinaa chun “Indian High Court anthawk 
Visa a hun taka hmunaw leia inkhel theilo angin mi hril 
hai sien khawm, kum 2014-a thil tlung lei kha ani deu tak. 
PHF \huoitu hlui haiin an thawsuol thu lo inthlunta hai 
sien khawm, tuchen hin hi thil hi suktawp a la ni hri nawh. 
Chu baka Pakistan hai Junior World Cupa in\hangtir lo an 
ni thu hai khawm \huoitu dang dang hai le International 
Olympic Committee hai kuoma thil umdan inhriettir lo 
nita sien khawm, iengkhawm hmalakna a la um chuong 
nawh. Kum nawk khin India khawpui-ah World Cup a um 
ding ana, thu khawchang fel taka siem rem kan nuom a 
nih” tiin a hri

Football Fixture: 25 Jan 2017 (Zan)
LEAgUE CUP

01:15 Hull City Vs Manchester United Vs
COPA DEL REY

01:45 Barcelona Vs Real Sociedad

selene gomez-in A Bawzui Zing

LOs ANgELEs: Latin 
nunghâk hlasakthiem Selena 
Gomez chun Justine Bieber 
le an inzui lai zingin The 
Weeknd leh an inngaizâwn-
ga a dit hle ti thuthang suk-
dikin hotel-a hun an hmang 
lai, a fawp vela a pumin a 
tlai takzet ti fiena video tlâng 
hrieta pholang a ni hnung 
khawmin a la ip chuong 
nawh a, The Weeknd a la 
bawzui zing. Mobile phone 
rehabilitation a thaw zo hlim 
a nia chu tulai hin Mobile 
text message khawmin The 
Weeknd a text nasa thei hle 
nia hriet a nih.
 E! News ziek dan chun, 
Selena Gomez hin The 
Weeknd le an lêng suok nuh-
nungtak kar hni khawm la 
liem hmain lêng suokna ding 

hun remchâng  a zawng zing 
a. Nitinin an intext hlak niin 
a hril. The Weeknd khawm 
hin Bella Hadid leh an in\he 
ta  bawk leiin Selena hi a dit 
hlea hril a nih. “An indit ve 
ve a, ler takin an insai zing 
zing hlak” tiin a ziek.
 “Selena Gomez hin 
hlâwtling nâwk tuma \hang 
a lak lai a nih a. The Week-
nd khawm a ngaizawngnu 
Bella le an in\he zo thla 
hni khawm la liem lo a nih 
bawk a. An pahni hin music 
video pakhat siem kawp an 
lo nei bawk leh inhmuna 
ding hun a remchâng hle a 
nih” tiin a ziek a. An inhmu 
\an lai chauh a nih leiin 
hmatieng thil ding ruok chu 
an inhmaw naw hle niin a 
ziek bawk.

Deepika Padukone le Priyanka Chopra 

LOs ANgELEs: Deepika 
Padukone le Priyanka Cho-
pra hai chun tu kum hi Hol-
lywood ah debut an neina 
ve ve a ni  leiin mi tamtakin 
an khaikhin naw thei nawh. 
Deepika chêngna hmasatak 
“xXx: The Return Of Xander 
Cage” chu ni khât lai khan 
India ramah tlângzar a nih a, 
ring nêkin hril le en a hlâw 
nawh a. Priyanka changna 
“Baywatch” chu summer 
khin tlângzar nîng a tih. Iem 
a ang ding chu.
 Film an hlawtlingna 
chu thu hran, India mi Hol-
lywood a inlâr phâk umsun 
an ni  leiin an sinthawna le 
hlawtlingna inkhi lo thei 
lovin a um a. Entertainment 

khawvêla an activity ah chun 
Priyanka an larin a hlâwtling 
lem niin an lang. Award 
lienhai Red Carpet po po 
deuthaw Priyanka chun a 
hraw tah a. Oscars, Golden 
Globes le Emmy Awards hai 
a \hang kim vawng.
 TV series “Quantico” ah 
tum hni “People’s Choice 
Awards”  a dawng ta bawk 
a. “Sexiest le worst dressed 
celebrity” nina dam a hauh 
a, UNESCO ambassador a ni  
bawk. Deepika chu Golden 
Globe Party Instyle ah hmu 
a nih a, Red Carpet a hraw 
ruok chu hriet a lan nawh. 
 Mimal taka zawna an in-
dawn chun, a tu tu khawmin 
an inpâk  tuo ve ve a, thaw 
\ha tawkah an inhril ve ve. 
Nang iem i ngaidân?

Paris Jackson: Ka Kha Pa That A Nih
LOs ANgELEs: Michael Jackson 
naunu Paris Jackson chun 2009 kuma 
drug overdosed-a thi anga hril a pa 
kha “mi that” a nih tiin The Rolling 
Stone magazine a hril. Paris Jackson 
hi The Rolling Stone magazine January 
2017 edition cover ah hmang a nih a, 
interview an thawnaa chun mi la hriet 
ngai lo thil thar 12 zet a puong bawk.
 Kum 18-a upa Paris hin a pa a 
thi dan chungchânga le ama mimal 
chanchin, depression a tuok dan le thil 
dang dang chipchier takin a hril a. An 
hnikna zawng thilhai khawm thafan 
takin a hril bawk. A pa Michael Jack-
son kha a that nuom an tam em em a, 
a thina khawm kha “phierrukna” niin 
miin “an that” niin a hril.
 A hming tak a hril nawa chu ama 
enkawltu Dr Conrad Murray chu a 
pa thi dinga dithai laia mi a ni thu a 
hril. Michael Jackson Propofol drug 
in-addict-tirtu khawm Dr Murray niin 
a hril a. A pa khan, “An mi that tum a 
nih” tiin a \awng suok hlak niin a hril 
bawk. A pa World Tour produce-tu 
AEG Live khawm indik naw taka thil 
thaw hlak, “an mi sawrhai sawr kang 
rawt hlak” an nizie a hril a. Justine 
Bieber khawm a \itthawngpui zie a hril 
bawk.
 Thil 12 mi la hriet lo a thuruk a 
puong a, chuonghai chu: Tattoo 50 a 
neia, 9 chu a pa Michael ta dinga a ded-

icated a nih. “Hlimna 
le lawmna a mi pek 
zing hlaka chuleiin 
hrietzing ka nuom a 
nih” a tih. |um thum 
zet mâni le mâni inthat 
a lo tum tah. “Low es-
teem neiin tangkaina 
nei lo angin kan ngai 
hlaka, kum 15 ka niin 
inthat ka lo tum tah” 
tiin a hril. 
 Tleirawl a ni laiin 
Utah ah a hun tam 
lem chu Therapeutic 
school-ah a hmanga. 
Kum 14 mi chauh a 
ni laiin hmelhrietlo 
pakhatin a suollui 
tum a, tukhawm a 
hril suok nawh. Child 
sexual molestation thu 
a lo hriet daih tah a. 
A pa khawm khan 
a kuomah a lo hril-
pek hlaka, \ap pumin 
a kuomah intuma a 
umna an dik naw zie a hrilpek hlak 
niin a hril bawk.
 Kum 13 a ni hma po chu a nu Deb-
bie Rowe a hmu naw hrim hrim, a hriet 
ngai naw bawk. A pa thi hnungin a pa 
studio ah a uma, thei ang angin a pa 
rohai a enkawl. Midum angin an ngai 

a, Michael Jackson kha a pa a nih ti a 
ringhla ngai naw thu a hril bawk. A pa 
kha that (murder) ngei a nih ti a ring a. 
A thattuhai la zawng suok ngei a tum 
bawk.
 “Chess game inkhêl ang a nih a, 
tuhin ka move ka thaw \an mek lai a 
nih” tiin a hril.

Kylie Jenner-in $10, 000 A Donate
LOs ANgELEsE: “Keep-
ing Up With The Kardashi-
an” a reality TV star Kylie 
Jenner chun a ruolnu Jordyn 
Woods a pa thi leia    lusun 
\hangpuina dingin $10, 000 
a donate. Donation hi John 
Woods sunna dinga siem 
website GoFundMe ah a 
donate a, a damdawi man 
bathai le vuina program-a 
hmang ding nîng a tih.
 Kar hmasak khan Jor-
dyn Woods hin Instagram 
ah a pa in cancer natna leia 
muol a lo liemsan thu a post 
a. An enkawlna damdawi 
man le thil dang dang bat a 
la um \eu thu  hrilin dona-
tion site hi a hawng a. Kylie 
Jenner chun, “Ka hmangai 
cheu” ti ziekin donation box 
ah $10,000 a hmet lut a nih. 
Tuchen hin $17, 000 vel an 
hmu tah.
 Jordyn pa John Woods 
hi Dec.17 khan “flu” a neia 
hriet a nih leiin ICU-a admit 
a nih a. Meningitis nei anga 
diagnose niin kar thum a um 

a. Liver biopsy an thawa an 
inlau tak angin “stage four 
Adenocarcinoma” (cancer) 
a nei ti hmu a ni  tah a nih. 
Jordyn chun lâwmthu hrilin, 
“In \awngbau \ha le thil-
pekhai ka lâwm tâwp thei 
nawh a. A tak ka la sawn 
naw zing a nih” tiin a hril.
 Kylie chun, “My fire, 
My Brother, My Soul Sister. 
Jordy le a sûnghai tawng-
taipui ro. I love you the long 
way @jordywoods.When 
you cry I cry!” tiin a post 
bawk. “Keeping Up With 
The Kardashian” hi March 
2017 a inthawkin TV ah 
inthlasuok tan nâwk nîng a 
tih.

Obama han Caribbean Ah Chawl hmang
WAshiNgTON: US Pres-
ident hlui Barrack Obama 
chun a lo hril tah angin a 
retired zo char lawmna le 
hadamna dingin Caribbean 
a pan a, Sir Richard Bronson 
a hmun inhawi  takah an nu 
Michelle Obama leh châwl 
an hmang mek. An nauhai 
pahni Sasha le Malia hai 
ruok chu vuongna an chu-
ong lai hin hmu an ni  ve 
naw leiin Washington ah an 
maksan ni dinga ring a nih.
 Hienglai zing hin TMZ 
news chun Obama naunu 
Malia Obama chu college 
châwl sungin mania tawng-
hriet nei ve a nuom leiin 
kut sinthawa inhlaw tumin 
model company pakhatah  
part-time sin a zawm niin 
a hril. Model inhnik a nih 
leiin model try ve sin a tum 
a, agency a fe lai hi a thlalak 
khawm an lo lak niin a hril.
 Washington DC an 
suoksan ni, Trump lawmlut 
ni khan Chicago helicopter-
in an pan nghâl a. Chutaka 
inthawkin Palm Spring ah ni 
thum hadamin Golf dam a la 

khêl a. Chu zovah date an lo 
siem lawk angin Sri Richard 
Bronson a huon Caribbean 
panin hun hlimum tak an 
hmang tah a nih.
 An tlungna ding ho-

tel hai hin nasatakin an lo 
hmuok a, an tlung hlim laia 
an thlalak vela inthawk chun 
hun hlimum tak an hmang 
niin an lang. Politics thilah, 
President dingin America 

mipuiin thlang nâwk hai 
sien a la nuom ding am, ti 
zawna chu; danin a phal tah 
naw thil a nih bâkah a hma 
ang em em chun an hnik ta 
naw niin a hril.

Poster-ah Pres, VP le gov lim hmang lo dingin
NEW DELHI: Ei hmaa state 
5 haia Assembly election 
neina ding le inzawmin, 
Election Commission chun 
zanikhan President, Vice 
President le state Governor 
hai lim election poster haia 
hmang lo dingin thusuok a 
siem. Thusuok chu political 
parties hai thawn vawng an 
nih a, election campaign an 

nei hunah, thusuok chu inza 
a zawm seng dinga candi-
dates le party leaders hai 
hril dinga ti an nih.
 President, Vice Presi-
dent le Governor hai chu 
Constitution thuneitu an ni 
leiin, politics le a keihnawi 
thil le, poll campaign a hai 
keikawp a thieng naw thu 
EC chun a hril a. Punjab 

Assembly election neina 
dinga campaign poster-ah 
President Pranab Mukher-
jee lim a chuong thu report 
pelut a, EC in ngaituo dinga 
ngenna a dawng dungzuia 
thusuok chu siem a nih.

